დანართი  #1

სამუშაოთა უსაფრთხოდ წარმოების წესი და პირობები
ს.ს. „საქართველოს სახელმწიფო ელექტროსისტემის“-  კუთვნილ ეგხ „სურამი-220“- ზე არსებული OPGW ტიპის ოპტიკურ-ბოჭკოვანი კაბელის/გვარლის თავისუფალი რესურსის ოპტიკური წვერის  (შემდგომში „საიჯარო ქონების“) იჯარის შესახებ. 

სამუშაოთა შემსრულებელმა საწარმომ (მოიჯარე) სამუშაოები უნდა ჩაატაროს საქართველოს მოქმედი კანონმდებლობის და მარეგულირებელი ნორმატიული აქტების მოთხოვნების განუხრელი დაცვით, მათ შორის: 
1.1. საქართველოს მთავრობის 24.12.2013 წლის N477 დადგენილება „სიმაღლეზე მუშაობის უსაფრთხოების მოთხოვნების შესახებ ტექნიკური რეგლამენტის დამტკიცების თაობაზე“;
1.2. საქართველოს მთავრობის 2007 წლის 4 ივლისის N 134 დადგენილებით დამტკიცებული „ელექტრონული საკომუნიკაციო ქსელების სახაზო ნაგებობების დაცვის წესი და მათი დაცვის ზონები“;
1.3. საქართველოს მთავრობის 15.01.2014 წლის N 69 დადგენილება „ტექნიკური რეგლამენტი - საწარმოო სათავსების მიკროკლიმატისადმი წაყენებული ჰიგიენური მოთხოვნების დამტკიცების შესახებ“
1.4. საქართველოს მთავრობის 15.01.2014 წლის N70 დადგენილება „ტექნიკური რეგლამენტი - სამუშაო ზონის ჰაერში მავნე ნივთიერებების შემცველობის ზღვრულად დასაშვები კონცენტრაციების დამტკიცების შესახებ“;
1.5. საქართველოს მთავრობის 06.02.2020 წლის N82 დადგენილება „ინდივიდუალური დაცვის საშუალებების შესახებ ტექნიკური რეგლამენტის დამტკიცების თაობაზე“; 
1.6. საქართველოს მთავრობის 23.07.2015 წლის N370 დადგენილება „სახანძრო უსაფრთხოების წესებისა და პირობების შესახებ ტექნიკური რეგლამენტის დამტკიცების თაობაზე“;
1.7. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 30.01.2020 წლის ბრძანება 01-15/ნ „სამუშაო სივრცეში რისკის შეფასების წესის დამტკიცების თაობაზე“;
1.8. საქართველოს ორგანული კანონი „შრომის უსაფრთხოების შესახებ“; 
1.9. საქართველოს კანონი „ნარჩენების მართვის კოდექსი“;
2. კომპანიის წარმომადგენელი (მოიჯარე) ვალდებულია სამუშაოების/მომსახურების დაწყებამდე გაეცნოს (დოკუმენტალურად ან/და ვიზუალურად) სსე-ს (მეიჯარის) ობიექტზე არსებულ საფრთხეებს და სამუშაოების/მომსახურების შესრულების ადგილზე (სამუშაო სივრცეში) რისკების შეფასების მოქმედ/ვალიდურ სსე-ს შრომის უსაფრთხოების სპეციალისტის მიერ შევსებულ დოკუმენტს;
3. ობიექტზე დაშვებისათვის მიმწოდებელი საწარმო  ვალდებულია,  სამუშაოების დაწყებამდე არანაკლებ 5 (ხუთი) სამუშაო დღით ადრე სსე–ს (მეიჯარის) ხელმძღვანელის სახელზე წერილობით მიაწოდოს:
3.1. სამუშაოს უსაფრთხოდ ჩატარებაზე პასუხისმგებელ მივლინებულ პირთა სია: გვარების, ინიციალების, პირადობის მოწმობის პირადი ნომრების, თანამდებობების, მათთვის მინიჭებული უფლებების (შრომის უსაფრთხოების სერთიფირებული სპეციალისტი, სამუშაოთა ხელმძღვანელი, სამუშაოთა მწარმოებელი, მეთვალყურე, ბრიგადის წევრი) მითითებით;
3.2. მიმწოდებელი კომპანიის მხრიდან პასუხისმგებელი პირის საკონტაქტო ინფორმაცია ელექტრონული მისამართი (email) და მობილური ტელეფონის ნომერი;
3.3. რისკების შეფასების დოკუმენტი, რომელიც უნდა მოიცავდეს მომსახურეობის სივრცეში დაკავშირებული საფრთხეების იდენტიფიცირებას, ანალიზს, შეფასებასა და პრევენციული ღონისძიებების განსაზღვრას და ეფუძნებოდეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 30.01.2020.წლის 01-15/N ბრძანებით განსაზღვრულ მოთხოვნებს; 
3.4. სამუშაოთა შესრულების გეგმა-გრაფიკი ვადების მითითებით (სამუშაოს დაწყებადასრულების თარიღი/დრო);
4. მოთხოვნილი დოკუმენტაცია ექვემდებარება განახლებას პერსონალის, ტექნიკის, სამუშაოთა შესრულების გეგმა-გრაფიკის ცვლილების და რისკების შეფასების დოკუმენტის გადახედვის დადგენილი პერიოდულობის მიხედვით;
5. წარმოდგენილ დოკუმენტაციაში (მათ შორის რისკების შეფასების დოკუმენტში) შენიშვნების არსებობის შემთხვევაში, სსე-ს (მეიჯარის) პასუხისმგებელი პირი (შრომის უსაფრთხოების უფროსი ინჟინერი) ქვემოთ მითითებული კორპორატიული ელექტრონული ფოსტის მეშვეობით, მოითხოვს კონტრაქტორისგან დოკუმენტში დამატებით, სრულად ასახოს „სამუშაოთა უსაფრთხოდ წარმოების წესი და პირობები“-თ განსაზღვრული ინფორმაცია, მათ შორის სამუშაო სივრცეში (კონტრაქტით განსაზღვრული სამუშაოების/მომსახურების გაწევის ადგილი) არსებული საფრთხეები და სრული მოცულობით დასახული საკონტროლო ღონისძიებები;

6. კომპანია (მოიჯარე) ვალდებულია დააკორექტიროს დოკუმენტი და შესაბამისი ხელმოწერით თანხმობის მიღების მიზნით, ხელახლა წარუდგინოს სსე-ს (მეიჯარის) შესაბამის პასუხისმგებელ პირს, უსაფრთხოების რეგიონულ უფროს ინჟინრებს (შრომის დაცვის და ტექნიკური უსაფრთხოების განყოფილება): 
·  ლიანა ხარიბეგაშვილი liana.kharibegashvili@gse.com.ge (შიდა ქართლის რეგიონალური ქსელის უფროსი ინჟინერი) შრომის დაცვის და ტექნიკური უსაფრთხოების განყოფილება ტელ: 577240341);
7. სსე (მეიჯარის) წარმოდგენილ დოკუმენტაციას განიხილავს და ითანხმებს მიღებიდან არაუმეტეს 2 (ორი) სამუშაო დღის განმავლობაში. სამუშაოების წარმოება დასაშვებია მხოლოდ რისკების შეფასების დოკუმენტის ელექტროსისტემის მიერ სრულყოფილად შეთანხმების და ხელმოწერის შემდეგ;
8. კომპანიას (მოიჯარე) დაშვების შესახებ ინფორმაცია მიეწოდება მის მიერ მითითებულ პასუხისმგებელი პირის ელექტრონულ მისამართზე (email), ასლი - სსე-ს (მეიჯარის) შესყიდვების დეპარტამენტის მონიტორინგისა და სახელშეკრულებო ვალდებულებების ანალიზის სამსახურს;
9. ობიექტზე დაშვებისას ყველა მივლინებულმა  პირმა/მუშაკმა სავალდებულოდ თან უნდა იქონიოს პირადობის დამადასტურებელი დოკუმენტი (მოწმობა/პასპორტი);

10. კომპანიას (მოიჯარე) ვალდებულია მის მიერ გადმოცემულ პერსონალის სიაში ცვლილების აუცილებლობის შესახებ ინფორმაცია, წერილობით აცნობოს ს.ს. „საქართველოს სახელმწიფო ელექტროსისტემის“ (სსე)  (მეიჯარის) ამ პერსონალის ობიექტზე დაშვებამდე არანაკლებ 2 (ორი) სამუშაო  დღით ადრე;
11. მივლინებული საწარმოს მუშაკი ობიექტზე არ დაიშვება იმ შემთხვევაშიც, თუკი მისი პიროვნება (სახელი, გვარი და პირადი ნომერი) არ აღმოჩნდება ობიექტზე გადაცემულ სიაში; 

12. დაშვებამდე, მივლინებულმა პირებმა ერთჯერადად უნდა გაიარონ შესავალი და პირველადი  ინსტრუქტაჟები ჟურნალში გაფორმებით. აღნიშნული ინსტრუქტაჟები წარმოადგენს ადგილობრივ თავისებურებათა და გამოყოფილ უბანზე საშიში გარემოებების/ფაქტორების შესახებ ინფორმირებას;
13. სამუშაოებზე დაშვების მიზნით სამუშაოთა შემსრულებელმა სავალდებულოდ სატელეფონო შეტყობინებით უნდა აცნობოს ჩასატარებელი სამუშაოების შე3სახებ ლოკაციიდან გამომდინარე: ქ/ს „ხაშური-220“-ის უფროსს მამუკა ხარშილაძეს და ქ/ს „ზესტაფონი-500“-ის უფროსს ხვიჩა ყანჩაველს (ან/და უფლებამოსილ პირს) ასევე კომუნიკაციების და უწყვეტი კვების სისტემების სამსახურის უფროსს დავით ბოლოთაშვილს და ამავე სამსახურის უფროსის მოადგილეს ლევან გერგედავას, რომელიც საკუთარი წარმომადგენლის მეშვეობით ან/და პირადად ადგილზე მისვლის შემდგომ, შეამოწმებს სამუშაო ადგილს და სათანადო პირობების დაკმაყოფილების შემთხვევაში განახორციელებს პერსონალის (ან/და სხვა უფლებამოსილი მივლინებული პირების) დაშვებას სამუშაო ადგილზე;
14. მივლინებულ პირებისთვის სსე უზრუნველყოფს აუცილებლობის შემთხვევაში შენობაში არსებულ კომუნიკაციებთან (ელ-ენერგია, წყალი და ა.შ.) წვდომას.
15. მომსახურების წარმოებისას აკრძალულია ძირითადი და საევაკუაციო გზების  სხვადასხვა მასალით, ნაკეთობებით, მოწყობილობებით, ნარჩენით და სხვა საგნებით ჩახერგვა. ნარჩენების გატანა უნდა განხორციელდეს ყოველდღიურად და არ მოხდეს მათი დაგროვება ობიექტზე
16. მივლინებულმა პირებმა სამუშაოები უნდა აწარმოონ გამოყენებისათვის ვარგისი დამცავი საშუალებების (ჩაფხუტი, სათვალე, ხელთათმანები და სხვა) სავალდებულო გამოყენებით. აღნიშნული საშუალებები ობიექტზე დაშვებისას თან უნდა იქონიონ/მოიტანონ მივლინებული საწარმოს მუშაკებმა. 
17. მივლინებულ პირებს, სსე-ს (მეიჯარის) ობიექტების ტერიტორიაზე მკაცრად ეკრძალებათ ნებისმიერი ზომისა და სახეობის ცივი, ცეცხლსასროლი, გაზის, პნევმატური, სათამაშო/სასწავლო და სხვა სახის იარაღის, საბრძოლო მასალების (მათ შორის, სასწავლო/სათამაშო ნიმუშების), ნებისმიერი სახეობისა და რაოდენობის ასაფეთქებელი, მომწამვლელი ან/და ადამიანებისა და გარემოსათვის საშიში სხვა ნივთიერებების, აგრეთვე, ნარკოტიკული/ფსიქოტროპული საშუალებების და ალკოჰოლური სასმელების შეტანა; 
18.  აკრძალულია, სსე-ს (მეიჯარის) ობიექტებზე გამოცხადება ნასვამ (ალკოჰოლური ზემოქმედების) მდგომარეობაში, ფსიქოტროპული ან/და ნარკოტიკული ნივთიერებების ზემოქმედების ქვეშ. ნებისმიერი ზემოთ აღნიშნული მოთხოვნიდან ერთ–ერთის დარღვევის გამოვლენის შემთხვევაში მივლინებული მუშაკი არ დაიშვება ობიექტზე, ხოლო პასუხისმგებელ პირებს დაეკისრებათ შესაბამისი სამართლებრივი პასუხისმგებლობა; 
19.  ობიექტზე დაშვებული ყველა მივლინებული პირი ფიზიკური/ფსიქიკური მონაცემებით უნდა შეესაბამებოდეს მათ მიერ შესასრულებელ სამუშაოს, უნდა იყოს ჯანმრთელი და გავლილი უნდა ჰქონდეთ ჯანმრთელობის სამედიცინო შემოწმება;
20.  ობიექტზე დაშვებას განწესის მიხედვით ასრულებს სსე-ს (მეიჯარის) წარმომადგენელი (დამშვები), მოქმედი წესების შესაბამისად; 
21. მივლინებულ პირებს ეკრძალებათ ობიექტზე ნებისმიერი სახის (ღია, დახურულ ან/და კომპლექტურ) ელექტრო გამანაწილებელ მოწყობილობებში შესვლა, ასევე სხვა საწარმოო სათავსოებში თუ ტერიტორიაზე მოძრაობა (გარდა უშუალოდ მათთვის გამოყოფილი სამუშაო და სამოძრაო ადგილისა), დათვალიერება ან რაიმე სამუშაოების ჩატარება;
22. მივლინებულმა პირებმა მომსახურების გაწევის ადგილზე უნდა უზრუნველყონ საქართველოში მოქმედი სახანძრო უსაფრთხოების წესების მოთხოვნათა განუხრელი დაცვა. მომსახურების გაწევის  დროს აკრძალულია ფეთქებადი და ადვილადაალებადი ნივთიერებების გამოყენება. მომსახურების გაწევისას მიღებული და დაცული უნდა იყოს აფეთქება და ხანძარსაწინააღმდეგო ზომები. მივლინებულ პირებს ობიექტის ტერიტორიაზე ეკრძალებათ თამბაქოს მოწევა, გარდა სპეციალურად საამისოდ გამოყოფილი ადგილებისა;
23. სამუშაო ადგილზე/გამოყოფილ უბანზე უსაფრთხოების ტექნიკის და სახანძრო უსაფრთხოების წესების დაცვაზე, მივლინებული მუშაკების უსაფრთხოდ მუშაობაზე და მათი კვალიფიკაციის შესაბამისობაზე ჩასატარებელი სამუშაოს სპეციფიკასთან, სრული პასუხისმგებლობა ეკისრება მიმავლინებელ საწარმოს. ამასთან, მივლინებული პირები ვალდებულნი არიან მკაცრად დაიცვან სამუშაო ადგილებზე არსებული  მოწყობილობა–დანადგარების,  აპარატურის, კომპიუტერული და სხვა აღჭურვილობის მუშაობის დადგენილი რეჟიმები და თავიანთი ქმედებებით არ გამოიწვიონ რაიმე შეფერხებები;
24. სამუშაო დღის განმავლობაში შესვენების დროს (შესვენება სადილზე, მუშაობის პირობებით გამოწვეული შესვენება და სხვა) ბრიგადა გამოყვანილი უნდა იქნას სამუშაო ადგილიდან. ბრიგადის წევრებს შესვენების შემდეგ უფლება არა აქვთ სამუშაოს მწარმოებლის (მეთვალყურის) გარეშე დაბრუნდნენ სამუშაო ადგილზე. შესვენების შემდეგ დაშვებას ახორციელებს სამუშაოს მწარმოებელი (მეთვალყურე)  განწესში გაუფორმებლად. 
25. სამუშაო სივრცეში ინციდენტის, ტრავმატიზმის ან/და უბედური შემთხვევის მოხდენის შემთხვევაში სამუშაოთა შემსრულებელი კომპანიის პასუხისმგებელი პირი (სამუშაოთა ხელმძღვანელი, სამუშაოთა მწარმოებელი) ვალდებულია დაუყონებლივ აცნობოს აღნიშნული ფაქტის შესახებ კანონით განსაზღვრულ სტრუქტურებს, მათ შორის სსე-ს შრომის უსაფრთხოებაზე პასუხისმგებელ პირს, „სამუშაოთა უსაფრთხოდ წარმოების წესი და პირობები“-ს მე-6 პუნქტით განსაზღვრულ პერსონალს;
26. მომსახურების სრულად დამთავრების შემდეგ სამუშაოთა მწარმოებელმა უნდა გაიყვანოს ბრიგადა მომსახურების გაწევის ადგილიდან, ტერიტორია მოაწესრიგოს, მოხსნას მხოლოდ ბრიგადის მიერ დაყენებული დროებითი შემოღობვები და უსაფრთხოების გადასატანი პლაკატები. და აცნობოს სსე–ს (მეიჯარის) მხრიდან გამოყოფილ შესაბამის პერსონალს. 
27. წინამდებარე „სამუშაოთა უსაფრთხოდ წარმოების წესი და პირობები“ ძალაშია სსე–ს (მეიჯარე) და კომპანიის (მოიჯარე) გამწევ საწარმოს შორის დადებული შესაბამისი ხელშეკრულების მოქმედების ვადით.

